Zuzenbide Administratiboa II


XXVI. ikasgaia. Hirigintzaren sarrera:








	Kultura bakoitzak bizimodu ezberdinak jarraitzen ditu, bizimodu hoiek etxebizitza ezberdinetan isladatzen dira. Ad. kultura arabiarraren etxeak, Europa hegoaldeko etxeak, edo eta Europa iparraldeko etxeak ezberdinak dira.





	Gaur egun ezberdintasun kulturalak gero eta txikiagoak dira, bizimoduen homogeneizazio bat eman da ere, horrela etxeak ere gero eta berdinagoak dira. Espainian 1970. urtetan eraiki diren etxeak zein lekutakoak diren ezagutzea zailagoa da.





	Bizimodu erak badu eragina hirigintzan, baina alderantziz ere hirigintzak, hau da, hirien diseinuak badu eragina bizimoduetan.





	Erdi Aroko hiriak, harresiz inguraturik zeuden. Baina Aro Garaikedean, iraultza industrialarekin biztanlegoa hirietan konzentratzeko joera hartuko du, horrela harresi hoiek bota behar izango dira biztanle berriak nonbait kokatzeko, eta hirien garapen ekonomikoak hala eskatzen zutelako. Behar hauen aurrean sortuko dira lehenengo hirigintz legeak zabalguneei (ensanches) zuzenduak. 	1864. urteko ekainaren 29.ean zabalduren legea ematen da Espainian, eta 1879. urtean desjabetzapenari buruzko legea. Desjabetzapen legeak barne erreformak egiteko aukera emango du.





	Eraikitzeko kontuan hartu behar zen eraentza Kode Zibila eta osasuneko udal ordenantzak ziren. 


	








	1956ko Luzoruaren Legea:





	Lege honen helburua Estatuko lurralde osoaren antolazioa da, landa lurra ere erregulatuz. Aurreneko hirigintza kodea dela esan daiteke (Espainiako Hirigintz Zuzenbidearen jaiotza suposatu zuela dio García de Enterría y Parejo).


	Lege honek egindako eskema hirigintza arloan oraindik jarraitzen du :


	-1975. urteko aldaketa => 1976. urteko Testu Bateratua.


	-1990. urteko aldaketa => 1992. urteko Testu Bateratua.


	(Ez dute eskema aldatu)





	1956.eko Legeari buruz egon den eztabaidan bi jarrera daude:





	1-Batzuentzat (Tomas Ramon Fernandez) lege ona zen. Inongo oinarri doktrinal propiorik gabe sortu zen, baina ez zen ohiko zen bezala atzerriko lege bat hartu eta kopiatu besterik gabe. Egin zena zera izan zen: Inguruko Estatuetako hirigintz sistemak kontuan hartuz, gehienbat Italia, Frantzia eta Erreinu Batuetakoa, eta Espainian zeuden aurrekariak, bakoitzetik onena hartuz lege berri bat egin zen.





	2-Beste batzuentzat (Ramon Parada) Legea txarra zen. Atzerriko lege ezberdinak hartuz sistema ezberdinak nahastuz, Lege ulertezin bat egin zen.





	Edozein modutan gaizki aplikatu zen: 1-TRFren ustetan Administrazioa ez zegoen prestatuta lege hori ondo aplikatzeko. 2-RPren ustetan, ulertezina zenez ezin zen aplikatu.





	TRFek azpimarratzen du Lege honek Administrazioei garbi-garbi hirigintza antolamenduari buruzko erantzunkizuna eman ziela. Lurralde nazional guztiaren gain gainera, sistema osoa arautuz bai plangintza mailan, prozedura osoa erregulatuz, eta lurzoruaren eraentza juridikoa eginez. Baita ere kudeaketa mailan erantzunkizuna Administrazioarena da, urbanizazioen egikaritza Administrazioaren arduran utziz. Eraikuntzaren kontrola ere Administrazioaren esku gelditzen da.


	Orokorrean beraz, lege guztia kontuan edukiaz hirigintza ez da lur jabeen esku gelditzen den eskubide bat, Kode Zibilarekin ulertzen zen eran, hirigintza funtzio publiko bihurtzen du.





	Lege honek sortu zuen jabetzaren legezko estatuto berria, eraikitzeko eskubidea ez dator lurraren jabetzatik bakarrik, baizik eta eraikitzeko eskubidea plangintzak ematen duen zerbait da.


	Horrela ulertzen da plangintzak emandako eskubide hoiek lortzeko lur jabeei betebehar batzuk ezartzea:


	-Urbanizazio gastuak ordaindu beharra.


	-Planak agintzen duen eran eta epean eraikitzea.





	Lurraren jabetzaren edukin juridiko bakarra lurraren erabilara naturala izango da. Hirigintz planek zerbait eraikitzea aurrikusten badu, hori gizarteak sortutako zerbait izango da, lehen ez zegoena eta jabeari ematen zaiona.





	Hau ez zen ulertzen momentu hartan. Planteamendua ezin hobea zen. Baina Lege honek derrigorrez planak behar zituen sistema hori ezartzeko, eta ez zen planik egin (herri oso gutxitan egin ziren legeak aurrikusten zituen planak. 20 urteren barruan, 9.000 herrietatik 600 herrietan gutxigorabehera bakarrik existitzen ziren plan orokorrak, =7.5%).





	Araua (planen bitartez aplikatzeko pentsatua zegoena) eta errealitatearen (beharra zegoen eraikitzeko planik gabe bazen ere) arteko banaketa gertatu zen. Ez zegoen beraz Legea jarraituz prestatuta zegoen terrenorik, eta edozein modutan eta lekutan eraiki zen.


	Legea oso aurreratua zen, inork ez zuen sinistu Lege horretan, eta planik gabe, Legearen eta errealitatearen desoreka aprobetxatuz izugarrizko espekulzioa eman zen.








	Udalaren lurzoru ondarea aurrikusten du Legeak, etxebizitzen prezioa kontrolatzeko. Ez ziren eratu, eta oraindik ere ez dira eratu.





	Arazo hauen aurrean Administrazioak bide okerra hartu zuen, sistema hori arindu egin zuen, sistema legala lotzeko edo gogortzeko ahalegina egin ordez.


	Presaz eman ziren arauak sistemaren kontrakoak izan ziren, eraikitzeko aukerak erraztuz eta zabalduz.








	RPren ustetan, Legearen ezaugarri nagusia jabetzari buruzko estatutua erabat aldatzea izan zen. Aldaketa hori jabe batzuen mesederako izan zen bakarrikan. Estatuto aldaketa izan zuten jabeak, hiri lurzoruaren jabeak eta hiri erreserbaren jabeak izan ziren. Hoiei Legeak ematen die urbanizatzeko eskubidea eta hiria sortzeko eskubidea. Urbanizatze obrak eratortzen dituzten gainbalioak ere eskuratzen dituzte.





	Bere iritziz, 1956.eko sistema horretan Administrazioak bere eskumenetik kanpo utzi du plangintza eginkizuna. Aldi berean esaten du urbanizatzea negozio pribatu bihurtzen duela. Jabe batzuk pribilegioak dituzte protagonista nagusiak bihurtuz.


	-Plangintza mailan planak egitea jabeen esku gelditzen da.


	-Kudeaketa mailan konpensazio sistema erabiltzen da gehienetan.


	-Lurraren balorazio sistema ere Administrazioaren aurkakoa dela esaten du, partikularren esku gelditzen da ere.





	Honek eragin zuzena du udalaren lurzoru ondarean, lurzou ondarea sortzeko aukera baztertuz.


	Sistema berri honen ondorioak:


	-Lurzoruaren espekulazioa.


	-Lur jabeen ezberdintasuna.


	-Urbanizatze prozesuaren geldotasuna.





	Plan orokorrak egin ziren herrietan aurreko udal ordenantzak indarrik gabe utzi zituen. Gainera oso desarrollistak ziren, eta ez ziren bere osotasunean aplikatu.


	Lege honek ez zuen gutxieneko zerbitzurik eskatzen, egindako planek ez zuten herriaren garapenak eskatzen zuen zerbitzurik aurrikusten.





	Guzti honek Legea ez-betetzearen aldeko joera izan zuen. Lege honen indarrean egin dira poligono eskasenak, arazo ugariak sortu dituztenak ondoren.


	Akats eta arazoak egonik ere, sistema indarrean jarraitzen du.


	Legeak aurrikusten du:


		-Plangintza bat egin beharra:


			-Plan Orokorrak (udalen esku)


			-Plan Partzialak (hiritarren aukeran)





		-Kudeaketa sistema bat jarraitu beharra.





		-Urbanizazioa eta eraikuntzari buruz, lehenik orubeak egin behar dira eta gero eraiki beharra.








	1975. urteko Lurzoru legea eta 1976. urteko Testu Bateratua: 1956. urteko legearen egitura berdina du, gai batzuk aldatzen ditu, legearen hutsuneak zuzendu nahian.


	-Plangintza


	-Kudeaketa


	-Eraikuntza		(eskema hau jarraitzen du)


	-Disziplina





	Plangintzari dagokionez, plangintza egitea erreztu egingo du. Planak egitea bultzatuko du.


	Hirigintz estandarrak finkatuko dira lur hiritargarriarentzako. Plangintza mailan egoera hobetzen da, beste mota bateko hirigintza egin ahal izango da.





	Kudeaketa mailan eraikitzaileek eta lur jabeek egin behar dituzten dohainezko lagapenak arautzen ditu, gizarteak emaniko gainbalioak berreskuratzeko sistema bat da. Berdintasunaren printzipioaren bermean onura eta kargen banaketa sisteman sakontzen du.





	Disziplina mailan ere gaia landu egingo du, prebentzio eta errepresio neurriak jasoz.





	Legeak honela sistema hobetzen du. TRFek dio momentu desegokian eman zela lege hau. Lege oso hedatzailea da, hiria nola haunditu behar zen arautzen zuen, ekonomia krisialdi gogorra zegoen unean, eta eraikuntza da gelditzen den iharduera kasu hoietan.


	Garapenerako Lege bat baino, osatzeko Lege bat behar zen.


	Lau urteko epean herrietako planak egin behar zirela (edo zeudenak egokitu), agindu zuen Legeak, baina epea betetzen zen aldiro luzatu egiten zen.


	








	1978. urteko Konstituzioa:





	Zein eragin izan zuen indarrean zegoen sisteman? Eragin nagusiena izan zuen Administrazioen arteko eskuduntzen banaketan.


	Zein aukera eraikitzen ditu? CEren arabera sistemarekin jarraitu zitekeen edo sistema aldatu behar al zen?





	CE 33.1 art. Se reconoce el derecho a la propiedad privada y a la herencia.


	2. La función social de estos derechos delimitara su contenido, de acuerdo con las leyes.


	3. Nadie podrá ser privado de sus bienes y derechos sino por causa justificada de utilidad publica o interés social, mediante la correspondiente indemnización y de conformidad con lo dispuesto por las leyes.














	Hirigintz arazo guztia jabetzarekin oso lotua dago. Jabetza pribatua eta oinordetza bermatzen ditu CEak. Hirigintz prozesuan ere errespetatu beharreko eskubidea. Baina CEak ere dio eskubide hoien gizarte funtzioa kontuan hartu beharko dela bere edukina mugatzeko.


	Inori ez zaio ondasunik edo eskubiderik kenduko arrazoi justifikatu batekin ez bada, hots, onura publiko edo interes sozial arrazoiengatik, eta beti ere kalteordaina ordaindu beharko da.





	Planteatzen da zer egin daiteke hirigintza mailan artikulu honekin. Aukerak asko dira. Adibidez inguruko Estatuetako sistemek CEan tokia edukiko lukete arazorik gabe.





	Ipar Irlanda eta Britainia Haundiko Erreinu Batua:





	Ezin daiteke printzipio bezala ezer eraiki lur pribatuetan. Udalen ardura da hamar urterako beharra kalkulatu eta beharrak markatzen dituzten terrenoak erosi edo desjabetu lurraren balio erreala (ez urbanoa, hau da, lur zoru landatarraren  balioa) ordainduz.


	Lurrak udalarenak direnean plana egiten da hirigintz prozesua martxan jarriz. Udalak urbanizatzen du, eta konzesio bidez partikularrek eraikitzen dute.


	Araudia: Land Community Act 1975.ekoa.





	Frantziako Errepublika:





	1975.eko abenduak 31ko Legearen 1 art.an arrezagutzen da eraikitzeko eskubidea lurraren jabetzari nolabait lotua dagoel, baina neurri batetik gora eskubide horren egikaritza komunitateari dagokio. Lur guztiak daukate jabetzaren edukiaren barnean eraikitzeko eskubide mota bat, m3 bat m2 bakoitzeko hain zuzen ere (Parisen izan ezik, hiri honetan 1’5m3 m2 bakoitzeko).


	Non eraiki daitekeen planak esaten du, eta eraikitzeko baimenduta dauden lurretan falta den bolumena erosi beharko da beste lurjabeei edo udalari.








	Italiako Errepublika:





	1977.eko urtarrilaren 28ko Legean eraikitzeko eskubidea lurraren jabetzatik deslotu egiten da nolabait, eta baldintzatu egiten da. Lur jabeek erosi behar diote udalari eraikitzeko eskubidea emakida baten parekoa den sistema baten bitartez.














 	CE 33 art.ren barnean egon daitezke sistema guzti hauek, beraz aukerak ugariak dira.


	CEren beste artikulu batzuk hirigintza gaiarekin harremanetan daude ere.


	CE 47 art 


	Botere publikoek etxebizitza arloan etxebizitza egoki baten eskubidea gauzatzeko baldintzak bultzatu behar dituzte. Lurreren erabilera eraendu behar dute interes orokorra kontuan izanik, eta espekulazioa eragotziz.


	Gizarteak parte izango du hirigintz iharduerak sortzen duen gainbalioetan. Hirigintz iharduerak sortzen dituen gainbalioaen zati bat zati bat hiritarrentzat izan beharko du.


	


	Esan daiteke CE 47 art.ak jabetza eskubidearen mugaketaren minimoa ezartzen duela, eta CE 33 art.ak maximoa.





	CE 45 art.  


	Ingurugiroari buruzko artikulua da, ingurune egoki batetaz gozatzeko eskubidea arrezagutzen du.


	Botere publikoei obligazio zuzen bat ezartzen die. Baliabide naturalen erabilera arrazionala kontuan izan behar dutela ingurugiroa babestu eta berriztatzeko helburuarekin.





	CE 46 art. 


	Botere publikoek ondare historiko-artistiko eta kulturala kontserbatu eta hobetzeko obligazioa izango dute.

















	CEak egiten duen eskuduntzen banaketa berria:





	Hirigintza inguruko alorra, batez ere, udal mailako eskuduntza bat zen 1956. urterarte.


	1956. urteko Legeak sistema osoa eratzean Estatuak bereganatzen ditu eskumen batzuk. Udalerrien esku uzten du lizentziak ematea, eta gainontzeko kudeaketa prozesuak hastea edo bultzatzea. Plangintza eta kudeketa tresnak onartzeko ahalmena Estatuak gordetzen du. Gainera Estatuak udalen ihardueraren gainean tutoretza orokor bat mantentzen du.


	1976. urteko Legeak ez zuen egoera aldatu.





	1978. urteko Konstituzioa:


	Estatuaren eskuduntza esklusiboak CE 149 art.an jasotzen dira. CE 148 art.an jasotzen da KKAAek eskuratu ditzazketen eskuduntzak, hoien artean ageri da eskuduntza bezala lurraldearen antolamendua, hirigintza eta etxebizitza.


	Hirigintza beraz KKAAen esku gelditzen da. Estatutu guztietan jasotzen den gaia da. Estatuaren ahalmen guztiak KKAAen eskura pasatzen dira. Estatuko legediak ordezko bezala balioko du KKAAentzat.





	


	1990. urteko Legea eta 1992. urteko Testu Bateratua: 


	Eskumen konkurrenteen kontzeptua garatua zegoen ordurako. Estatuak Lege hau eman ahal izateko Konstituzioaren hainbat titulu erabiltzen ditu. Aiapatzen da 1976. urteko Lege bat ezin dela egin, baina bai oinarrizko eraentza bat.


	149.1.1 art. La regulacion de las condiciones basicas que garanticen la igualdad de todos los españoles en el ejercicio de los derechos y en el cumplimiento de los deberes constitucionales.


	149.1.13 art. Bases y coordinacion de la planificacion general de la actividad economica.


	149.1.8 art. Zuzenbide Zibila: Jabetzaren eraentza juridikoa.


	149.1.18 art. Administrazio publiko guztien eraentza juridikoaren oinarria; desjabetzapenari buruzko legedia; Administrazioen erantzunkizunaren eraentza.


	149.1.23 art. Inguruneari buruzko oinarrizko legedia. 








	Legea helegin egin zen TCren aurrean. 1997. urteko martxoaren 20.eko STCak ez du konkurrentzia onartzen,  CEak hirigintza bere osotasunean KKAAen esku uzten du. Ezin du Estatuak hirigintz tresnei buruzko inongo erregulaziorik egin, eta ezin duela eskumenik eduki gabe ordezko legedirik onartu.





	STCak indarrean utzi ditu jabetza pribatua arautzen zuten artikuluak, ingurugiroari loturikoak, desjabetzapenari buruzkoak, hiritarren partehartzea, jabetza erregistroa etb...Baina lege gehiena indargabetzen du. Banaketa areak, eta eredu aprobetxamenduei buruzko arauketa indarrik gabe uzten du.


	Gainera, STC honek 1976. urteko Testu Bateratua berpiztu egiten du, TCak aztertutako Legearen xedapen derogatzailea indargabetzen duenean.




















	Eskumen banaketan udalek badituzte eskumenak hirigintzan:


	-Plangintza eta kudeaketa ekimena.


	-Estatuak udal Administrazioa kontrolatzeko udal legediko tresnak erabili beharko ditu.


























	Euskadiko Erkidego Autonomoan dagoen eskuduntzen banaketa berezia:





	Autonomia Erkidegoenak diren hainbat ahalmen Lurralde Historikoei pasatzen zaie. Ley 27/1983, ley de Territorios Historicos bezela ezagutzen dena, Autonomia Erkidegoa eta Lurralde Historikoen arteko eskuduntzen banaketa arautzen du.


	Lege honek esaten digu Lurralde Historikoek hirigintza alorrean ahalmen exekutiboa dutela.


	Eskuduntzak badakigu bi eratakoak izan daitezkeela:


		1-Eskuduntza esklusiboa:


		2-Eskuduntza konpartitua:


			2.1-Oinarrizko legegintzarako eskuduntza.


			2.2-Legegintzarako eskuduntza.


			2.3-Garapenerako eta egikaritzarako eskuduntza.


			2.4-Egikaritzako eskuduntza.





	Lurralde Historikoek hirigintzari buruz duten ahalmena “2.4” motakoa da. Euskadiko Erkidegoak emango ditu Lege eta Erregelamenduak, eta Lurralde Historikoek ahalmen exekutiboa izango dute, egikaritzazko ahalmena besterik ez dute izango, hau da, ahalmen administratiboak.





	Ley 5/1993, aurreko Lege hau puntu honetan aldatzen du:





	-Lurralde antolamendua EKAren esku utziko du.


	-Hirigintza antolamendua Lurralde Historikoen esku utziko du.


	-Udalerrien eskuduntzak errespetatzen dira beti ere.

